
4. gr. 
Tilgangur sjóðsins er að bæta kjör munaðarlausra barna og unglinga, þeirra er 

misst hafa báða foreldra sína eða af einhverjum ástæðum njóta ekki umhyggju 
þeirra né annarra, sem ganga þeim fullkomlega í foreldra stað. 

5. gr. 
Sjóðurinn skal ávaxtast þar sem sjóðstjórnin á hverjum tíma telur hyggilegt. 

Höfuðstól hans má aldrei skerða, en úthluta ber samkv. 4. gr. tveimur þriðju hlut- 
um árlegra tekna hans, þegar sjóðurinn er orðinn fullar kr. 100 000.00. 

6. gr. 
Stjórn sjóðsins skipa 3 menn: Biskup Íslands, fulltrúi barnaverndar, sem fer 

með eftirlit munaðarlausra barna á hverjum tíma, og einhver ættingi Ólafíu Ólafs- 
dóttur, sem tveir hinna fyrrnefndu stjórnarmeðlima koma sér saman um. 

7. gr. 
Stjórn sjóðsins skal halda gerðabók fyrir sjóðinn. Reikningsár sjóðsins er 

almanaksárið. Reikninga sjóðsins skal endurskoða og birta opinberlega árlega. 

8. gr. 
Leita skal stjórnarráðssamþykktar á skipulagsskrá þessari og hún birt í B-deild 

Stjórnartíðinda. 

Staðfesting forsetans á skipulagsskrá fyrir „Föðurtúnasjóð“, útgefin á venju- 
legan hátt ad mandatum af dómsmálaráðherra 17. marz 1954. 

Skipulagsskráin er þannig: 

SKIPULAGSSKRÁ 

fyrir Föðurtúnasjóð. 

1. gr. 
Föðurtúnasjóður er stofnaður af P. V. G. Kolka héraðslækni og konu hans, 

Guðbjörgu G. Kolka, samkvæmt yfirlýsingu hans á sýslufundi Austur-Húnavatns- 
sýslu 1950 þess efnis, að hann gæfi til væntanlegs héraðsspitala á Blönduósi ágóð- 
ann af útgáfu bókarinnar „Föðurtún“. Heimilisfang sjóðsins er á Blönduósi. 

2. gr. 
Stofnfé sjóðsins er: 

a. Kr. 25 000.00, sem stofnendur hafa afhent gjaldkera héraðsspítalanefndar sem 
framlag til húsbyggingarinnar. 

b. Það, sem enn er óselt af upplagi bókarinnar „Föðurtún“, 4—500 eintök. 

c. Ritlaun þau, er stofnanda ber fyrir greinaflokk hans „Líf og heilsa“, sem Þirt- 
ist í Morgunblaðinu. 

d. Utgáfu- og sýningarréttur að leikritinu „Gissur jarl“, sem er geymt í vörzlum 
stofnenda í handriti.

3. gr. 3l 
Tilgangur Föðurtúnasjóðs er að styrkja byggingu héraðsspitala og læknis- 17. marz 

bhústaðar á Blönduósi, svo og að fegra þá byggingu og lóð hennar, afla stofnuninni 
áhalda og tækja og efla hag hennar á annan hátt. Ætlazt er til, að sjóðnum sé aflað 
tekna með hagnýtingu þeirra eigna, sem um getur í 2. grein, og öðrum handritum 
eða útgáfuréttindum, sem stofnandi eða aðrir kunna að gefa honum, svo og með 
minningargjöfum eða öðrum gjöfum, sem honum kunna að berast. 

4. gr. 
Stjórn Föðurtúnasjóðs skal skipuð fimm mönnum. Sjálfkjörnir í hana eru hér- 

aðslæknirinn í Blönduóshéraði, yfirlæknir og prestur héraðsspitalans. Nú gegnir 
sami maður störfum héraðslæknis og yfirlæknis og tekur þá oddviti sýslunefndar 
Austur-Húnavatnssýslu sæti í stjórn sjóðsins. Stofnandi sjóðsins, P. V. G. Kolka, og 
kona hans, Guðbjörg G. Kolka, eru auk þess sjálfkjörin í stjórn sjóðsins meðan þau 

lifa eða kjósa að starfa þar, en er þau láta af þeim störfum, skulu tveir afkomendur 
þeirra taka þar sæti, útnefndir til fimm ára í senn af þeim niðjum þeirra hjóna, 
sem eru í tveimur næstu ættliðum við þau að niðjatali. Vanræki niðjar þeirra að 
tilnefna menn í stjórn sjóðsins, skulu tveir stjórnarmeðlimir kosnir af sýslunefnd 
Austur-Húnavatnssýslu og gildir þá kosning þeirra út það kjörtímabil sýslunefnd- 
arinnar, en að því loknu skal niðjum þeirra hjóna enn á ný gefinn kostur á að til- 
nefna fulltrúa í sjóðstjórnina. Vanræki þeir það yfir þrjú kjörtímabil sýslunefndar 
samfleytt, fellur útnefningarréttur þeirra niður að fullu og öllu og hverfur undir 
sýslunefnd. 

5. gr. 
Stjórn Föðurtúnasjóðs skal hafa á hendi reikningshald sjóðsins eða fela það 

manni, sem hún ber ábyrgð á, að ræki það samvizkusamlega. Hún skal ráðstafa 
eignum og tekjum sjóðsins í samræmi við skipulagsskrá þessa og sjá um, að eign- 
um héraðsspítalans, sem honum eru gefnar af sjóðnum, sé vel við haldið, eftir því 

sem kostur er á og efni standa til. Hún skal vinna að því að afla sjóðnum tekna, svo 
að hann megi koma héraðsspítalanum og vistmönnum þar að sem beztum notum. 
Hún skal árlega leggja fram skýrslu um störf sín á aðalfundi sýslunefndar Austur- 
Húnavatnssýslu og enn fremur reikninga sjóðsins, sem sýslunefndin sér um endur- 
skoðun á. 

6. gr. 
Leita skal staðfestingar forseta Íslands á skipulagsskrá þessari, eftir að hún 

hefur verið samþykkt af sýslunefnd Austur-Húnavatnssýlu. Henni má aldrei breyta 
nema með einróma ákvörðun stjórnar Föðurtúnasjóðs, samþykktri af sýslunefnd 
Austur-Húnavatnssýslu. 

Bráðabirgðaákvæði: 

Gefandi, P. V. G. Kolka, áskilur sér rétt til ráðstöfunar á því, hvernig hagnýttur 

verður útgáfuréttur eða sýningarréttur á þeim ritverkum hans, sem hann hefur 
gefið eða kann að gefa Föðurtúnasjóði, og heldur hann þeim ráðstöfunarrétti meðan 
hann lifir. Enn fremur áskilur hann sér rétt til að ráða því meðan hann lifir, hvernig 
tekjum sjóðsins af þeim eignum hans verður varið til eflingar eða skreytingar hér- 
aðsspítalans á Blönduósi. Meðan hann gegnir störfum héraðslæknis og yfirlæknis, 
öðrum hvorum eða hvorum tveggja, áskilur hann sér og rétt til að útnefna mann 
eða menn í sjóðstjórnina, svo að hún verði fullskipuð.


